
ମୃଗୟା କରିଣ ମୃଗମାନ ମାରନ୍ତି ।  ଶରଧା କରିଣ ମୃଗପତ୍ନୀ ଧରନ୍ତି ।

ହରନ୍ତି କରିଯୂଥରୁ କରିଶାବକ ।  ମାରନ୍ତି ଶାର୍ଦ୍ଦୂଳ ଗଣ୍ତା ଜୀବ ଅନେକ ।

ଛୁଆସିଂହ ପ୍ରାୟେ ଗତି ଦିଶେ ଲାବଣ୍ୟ ।  ସପ୍ତମ ବରଷ ଆସି ହୁଏ ସମ୍ପୂର୍ଣ୍ଣ ।

ନବତନ କିଶୋର ବୟସ ଶ୍ରୀରାମ ।  ଛବି ଦେଖି ମୂରୁଛିତ ହୁଅଇ କାମ ।

କାମଶାସ୍ତ୍ର ପଠନରେ ବଳିଲା ମନ ।  ସୁବେଶ ଯୁଗତୀରେ ନିଶ୍ଚଳ ନୟନ ।

ସଙ୍ଗୀତେ ଶରଧାଚିତ୍ତ ଶୁଣନ୍ତି ଗୀତ ।  ବୋଲେ ବିଶି ମନସିଜ ମନରୁ ଜାତ ।



ସପ୍ତଦଶ ଛାନ୍ଦ 

ରାଗ -  ଆନନ୍ଦଭୈରବ 

ଧନୁ ଧରି ରାମ ହୋଇଲେ ଉଭା ।  ଲକ୍ଷେ ନୃପତିରେ ଦିଶନ୍ତି ଶୋଭା ।

ବାମଦେବ କୋଦଣ୍ତ ।  ହୋଇଲା ବେନିଖଣ୍ତ ।

ଧ୍ୱନି କଲା ପ୍ରଚଣ୍ତ ।  ମୋହେ ସକଳ ପିଣ୍ତ ।

ଲକ୍ଷ୍ମଣ କରେ ଦେଇ ଧନୁଶର ।  ରାଜସଭାକୁ ବୋଲନ୍ତି ଉତ୍ତର ।

ପାରିଲେ ସକଳେ ଧନୁକୁ ଧର ।  ଧନୁ ଭାଙ୍ଗ ଯଶ ରଖ ମହୀର ।

ଶୁଣି ରାଜାମାନେ ରାମ ଉତ୍ତର ।  ଭୂମିକି ଚାହିଁ ନମ୍ର କଲେ ଶିର ।

ବାମକରେ ଧନୁ ଧରିଣ ରାମ ।  ଚଢ଼ାଇ ଟଙ୍କାରିଲେ ଗୁଣଦାମ ।

ଯେତେ ଲଉଁଥାଇ ଶର ଆସନ ।  ତେତେ ଲଉଁଥାଇ ମୁକୁଟମାନ ।

ଯେତେବେଳେ ରାମ ଟାଣିଲେ ଗୁଣ ।  ଟାଣିଲେ କି ନୃପତି ପ୍ରାଣ ।

କର୍ଣ୍ଣସରିକି ଆଣିଲେ ଓଟାରି ।  ହସ୍ତିକି ଯେହ୍ନେ ଧଇଲା କେଶରୀ ।

ଯେତେବେଳେ ଭଗ୍ନ କଲେ କୋଦଣ୍ତ ।  ହସ୍ତୀ ଭାଙ୍ଗିଲାକି ଏ ଇକ୍ଷୁଦଣ୍ତ ।

ନୃପତିଙ୍କର ଯେତେ ଆଶା ଥିଲା ।  ଧନୁ ସଙ୍ଗତେ ସେ ଭଗ୍ନ ହୋଇଲା ।

ଧନୁ ଭାଙ୍ଗି ରାମ ବିଜେ ଆସ୍ଥାନେ । ଦେଖିଣ ବିରଷ ନୃପତିମାନେ ।

କନ୍ୟାକୁ ଆଣି ମୁଦୁସୁଲୀ ଗଲେ । ବୋଲେ ବିଶି ଜନକ ଆଜ୍ଞା ଦେଲେ ।



ସତବିଂଶ ଛାନ୍ଦ 

ରାଗ -  ମୁଖାରୀ ପହପଟ 

ପର୍ଶୁରାମ-ଧନୁ ରାମ ଧରିବାର ଦେଖି ।

ମନୋଦୁଃଖେ ମାନଭର ହେଲେ ଚନ୍ଦ୍ରମୁଖୀ ।

ଟେକ ସଖି ଟେକ ଏବେ ଶଶିଜିତ-ମୁଖ ।

ଜିଣିବାକୁ ଆସିଥିଲେ ପର୍ଶୁଧର ଦେଖ ।

ବିମ୍ବାଧରୀ ତୋ-ବିମୁଖ ମୋତେ ବହୁ ଦୁଃଖ ।

ସୁଖ ଦାୟିନି ତୋ ବିନୁଁ ଅଛି କାହିଁ ସୁଖ ।

ପ୍ରଦୀପ ଛୁଆଇଁ କରାଇଛୁ ଯେଉଁ ସତ୍ୟ ।

କରିଥାଅ ସଖି ସେହି କଥା ତୁହି ତଥ୍ୟ ।

ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

